
Efni: Lýsing - Breyting á aðalskipulagi Hvalfjarðarsveitar 2020-2032 - 

Hólabrúarnáma - Innri-Hólmur 

 

Vísað er til erindis skipulagsfulltrúa Hvalfjarðarsveitar er barst 31. október sl. þar sem óskað 

er umsagnar Umhverfisstofnunar um lýsingu á breytingu á aðalskipulagi Hvalfjarðarsveitar 

2020-2032 vegna stækkunar á Hólabrúarnámu.  

Í greinargerð kemur fram að gerð verður breyting á stærð Hólabrúarnámu (E13 Innri-

Hólmur) og því efnismagni sem heimilt er að nýta úr námunni. Náman hefur lengi verið nýtt 

til efnistöku en verður nú stækkuð um 2 ha og heimiluð efnistaka aukin um 250.000 m³. 

Landbúnaðarsvæði minnkar sem því nemur.  

Tilgangur framkvæmdar er að halda áfram núverandi efnistöku á svæðinu til að mæta 

efnisþörf til vegagerðar, malbikunarframkvæmda og mannvirkjagerðar. Árleg vinnsla er 

áætluð um 60.000 m³. 

Landslag 

Umhverfisstofnun tekur undir sem kemur fram í greinargerð að frekari efnistaka í Hólabrú 

mun hafa talverð neikvæð sjónræn áhrif í för með sér. Unnt er að takmarka þessi áhrif að 

mati Umhverfisstofnunar m.a. með viðhaldi jarðvegsmana við jaðra námunnar. 

Vatnamál 

Umhverfisstofnun bendir á að þar sem tillagan gerir ráð fyrir áhrifum á vatn m.a. vegna 

malaþvottar þarf að fjalla um áhrif tillögunnar á vatn í samræmi við lög nr. 36/2011 um stjórn 

vatnamála og vatnaáætlun 2022-2027.1 Lögin ná yfir grunnvatn og allt yfirborðsvatn (þ.e. 

straumvötn, stöðuvötn, árósavatn, strandsjó, lón og jökla). Mikilvægt er að mati 

Umhverfistofnunar að hafa samráð við Heilbrigðiseftirlitið varðandi verkefnið. 

Fram kemur í  28. gr. laganna þar sem fjallað er um réttaráhrif vatnaáætlunar, að opinberar 

áætlanir á vegum stjórnvalda, svo sem vegna skipulagsmála, náttúruverndar, orkunýtingar 

og samgangna, skulu vera í samræmi við þá stefnumörkun um vatnsvernd sem fram kemur 

í vatnaáætlun og lögum nr. 36/2011 um stjórn vatnamála. Jafnframt kemur fram að  við 

afgreiðslu umsóknar um leyfi til nýtingar vatns og við aðra leyfisveitingu til framkvæmda á 

grundvelli vatnalaga, laga um rannsóknir og nýtingu á auðlindum í jörðu og um leyfi á 

grundvelli skipulagslaga og laga um mannvirki skal leyfisveitandi tryggja að leyfið sé í 

samræmi við þá stefnumörkun um vatnsvernd sem fram kemur í vatnaáætlun. 

Við endurskoðun eða breytingu skipulagsáætlunar sveitarfélags skal, þegar við á, samræma 

skipulagsáætlunina vatnaáætlun innan sex ára frá staðfestingu vatnaáætlunar. 

Sveitarfélagið þarf að fjalla um og meta áhrif skipulagsins á vatnshlot þar sem það á við (þar 

sem fyrirséð er álag á vatn).  

Til að leyfisveitendur geti tryggt að leyfi, t.d. starfs- og framkvæmdaleyfi, séu í samræmi við 

lögin og þá stefnumörkun um vatnsvernd sem fram kemur í vatnaáætlun þarf að liggja fyrir 

mat á áhrifum framkvæmdarinnar á viðkomandi vatnshlot sem leyfisveitandi tekur afstöðu 

til í leyfisveitingarferlinu. Framkvæmdaraðili þarf að meta áhrif fyrirhugaðra framkvæmda á 

þá gæðaþætti sem skilgreindir hafa verið fyrir þau vatnshlot sem um ræðir til að meta hvort 

framkvæmdirnar munu valda því að vatnshlotið nái ekki umhverfismarkmiðum. Sjá nánar á 

vefsíðu stjórnar vatnamála.2 Slíkt áhrifamat skal m.a. innihalda upplýsingar um:  

 Vatnshlotið sem um ræðir, núverandi ástand þess og umhverfismarkmið.  

 Áhrif vegna framkvæmdarinnar og hvernig hún hefur áhrif á gæðaþætti sem eru 

notaðir til að ástandsmeta vatnshlotin (sjá töflu á vefsíðu stjórnar vatnamála3 .. ff 

greind eru líkleg neikvæð áhrif, bein eða óbein, á gæðaþættina vegna 

framkvæmdarinnar þarf að gera sérstaklega grein fyrir þeim tengslum og umfangi 

áhrifanna.  

 Mat á því hvort framkvæmdin valdi því að umhverfismarkmið sem sett hafa verið fyrir 

vatnshlotin náist ekki.  

 Hugsanlegar mótvægisaðgerðir til að koma í veg fyrir neikvæð áhrif (þ.e. ef kemur í 

ljós að umhverfismarkmiðin nást ekki..  

 Samlegðaráhrif allrar starfsemi (núverandi og fyrirhugaðri. sem hafa eða geta haft 

áhrif á vatnshlotið. 

 

 

Virðingarfyllst, 

 

Axel Benediktsson 

sérfræðingur 

Agnes Þorkelsdóttir 
sérfræðingur 

